
 

 

 

 

 

 

 

 

 

 

K.Dh.Sh.II.nr.1047/23 
   

GJYKATA KOMERCIALE E KOSOVËS-Dhoma e shkallës së dytë, me gjyqtaren Franciska 

Zhitija - Ymeri, në çështjen përmbarimore të kreditorit Telekomi i Kosovës Sh.a me numër unik 

identefikues 81128800 me seli në Prishtinë, kundër debitorit “Hortikultura” Sh.a me numër unik 

Indentefikues 811285966 me seli në Prishtinë, rr. “Tahir Zajmi”, p.nr, me bazë juridike 

përmbarimore, duke vendosur lidhur me ankesën e kreditorit, të ushtruar kundër aktvendimit të 

Gjykatës Komerciale të Kosovës-Dhoma e Shkallës së Parë,KPPP.nr.290/22 të datës 29.05.2023, 

me datë 08.12.2023, mori këtë:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                   

 

A K T V E N D I M 

 

 REFUZOHET si e pathemeltë ankesa e kreditorit, Telekomi i Kosovës Sh.a me numër unik 

identefikues 81128800 me seli në Prishtinë, ndërsa aktvendimi i Gjykatës Komerciale të Kosovës-

Dhoma e Shkallës së Parë,KPPP.nr.290/22 të datës 29.05.2023, VËRTETOHET.  

 

A r s y e t i m 

 

Gjykata Komerciale e Kosovës-Dhoma e Shkallës së Parë, KPPP.nr.290/22 të datës 29.05.2023, 

ka aprovuar në tërësi si të bazuar prapësimin e debitorit “Hortikultura” Sh.a me numër unik 

Indentefikues 811285966 me seli në Prishtinë, dhe anulohet urdhëri për lejimin e përmbarimit 

P.nr.87/20 datës 20.03.2020 i lejuar nga Përmbaruesi Privat Irfan I. Kërçagu. 

 

Kundër këtij aktvendimi në afatin ligjor ka ushtruar ankesë kreditori, për shkak të shkeljes 

esenciale të dispozitave të procedurës, për shkak të vërtetimit të gabuar dhe jo të plotë të gjendjës 

faktike, si dhe për shkak të aplikimit të gabuar të së drejtës materiale, me propozim që të aprovohet 

në tërësi si e bazuar ankesa e kreditorit dhe të anulohet aktvendimin e ankimuar dhe çështja të 

kthehet në rivendosje. 

 

Ankesa e kreditorit i është dorëzuar debitorit për përgjigje i cili e ka pranuar me datën 19.06.2023 

por nuk ka paraqit përgjigje në ankesë. 

 

Gjyqtari individual i Gjykatës Komerciale e Kosovës-Dhoma e Shkallës së Dytë, i shqyrtoi 

shkresat e lëndës, aktvendimin e ankimuar dhe pretendimet ankimore, në kuptim të nenit 3, 

paragrafi 2, të Ligjit nr.04/L-139 për Procedurën Përmbarimore  si dhe në kuptim të nenit 194 dhe 

208 të LPK-së, gjeti se:  

 

Ankesa e kreditorit është e pathemeltë. 

 

Nga shkresat e lëndës rrjedh se kreditori Telekomi i Kosovës Sh.a me numër unik identefikues 

81128800 me seli në Prishtinë, me datën 20.05.2020 ka paraqitur propozimin për përmbarim në 

bazë të faturës nr.01-08/2019 në shumën e përgjithshme prej 73.76€ në emër të borxhit, si dhe ka 

kërkuar të gjitha shpenzimet e përmbarimit.  

 

Përmbaruesi Privat Irfan I. Kërçagu nga Prishtina, duke vepruar sipas propozimit për përmbarim 

të kreditorit me urdhrin përmbarimor P.nr.87/20 dt.20.03.2020, e ka lejuar përmbarimin e 

propozuar nga kreditori, ndërsa debitori ka ushtruar prapësim duke theksuar se numëri telefonik i 

pretenduar është jo aktiv për shumë vite, po ashtu ka shtuar se i njejti ju ka drejtuar Telekomit të 

Kosovës disa herë për ri kyçje të këtij numri, mirëpo që kreditori  nuk i ka kthyer përgjigje, andaj 

dhe ka kërkuar që të aprovohet prapësimi i debitorit si e bazuar dhe të shfuqizohet aurdhëri 

përmbarimor. 

  

Përgjigje në prapësim ka parashtruar kreditori me të cilën i ka kundërshtuar pretendimet e debitorit 

dhe ka propozuar që të refuzohet prapësimi i debitorit si e pa bazuar.  

 

Gjykata Komerciale e Kosovës-Dhoma e Shkallës së Parë, duke vendosur lidhur me prapësim e 

debitorit dhe përgjigjen në prapësim të kreditorit, ka nxjerrë aktvendimin e ankimuar 

PPP.nr.290/22, të datës 29.05.2023, me të cilin e ka aprovuar si të bazuar prapësimin e debitorit 

dhe e ka anuluar urdhrin për lejimin e përmbarimit P.nr.87/20 të dt.20.03.2020, duke vendosur si 

në dispozitivit të të njëjtit. Në arsyetim të aktvendimit të ankimuar gjykata ka theksuar se pas 

shyrtimit të pretendimeve  të palëve si dhe pas vlerësimit të provave që gjinden në shkresa të lëndës 

duke ju referuar nenit 69 dhe 71 të LPP-së, si dhe duke u bazuar në nenin 29 pargrafi 1 të të njejtit 

ligji gjeti se fatura mbi bazën e së cilës është lejuar përmbarimi nuk i plotëson kushtet ligjore për 

të qenë dokument i besushëm, për arsye  se në faturë nuk janë përshkruar shërbimet e ofruara 

debitorit dhe në të njejtën nuk është përcaktuar saktë shuma e cila është detyrim  për periudhën 

kohore për të cilën është lëshuar fatura 01.11.2019 deri 30.11.2019, për arsye se në faturë është 

përcaktuar borxhi parprak në lartësi prej 71.90 euro, mirëpo nuk është treguar se si ka rrjedhur ky 

borxh i debitorit, për cilat shërbime apo për cilën periudhë kohore. Po ashtu ka cek se fatura nuk 

është dorëzuar në mënyrë të rregullt nga ana e kreditorit  dhe e njejta nuk rezulton të jetë pranuar 

nga debitori, ndërsa në shkresa të lëndës nuk ka ndonjë provë me të cilën dëshmohet se kjo faturë 

i është dorëzuar debitorit në ndonjë mënyrë të rregullt, dhe si e tillë, fatura mbi bazën e së cilës 

është lejuar urdhëri paraqet dokument të njëanshëm. 

 

Gjykata Komerciale e Kosovës-Dhoma e Shkallës së Dytë, vlerëson se gjykata e shkallës së parë, 

në bazë të provave të cilat gjinden në shkresat e lëndës, ka dhënë aktvendim të drejtë dhe të bazuar 

në dispozita konkrete ligjore, prandaj konkludimin e gjykatës së shkallës së parë, lidhur me këtë 

çështje e pranon edhe Dhoma e Shkallës së Dytë, duke vlerësuar po ashtu se aktvendimi i ankimuar 

është i rregullt dhe i ligjshëm, për arsye se i njëjti nuk është përfshirë në shkelje thelbësore të 

dispozitave të procedurës kontestimore nga neni 182, paragrafi 2, pika b), g), j), k) dhe m) të LPK-

së, dhe se drejtë është vërtetuar gjendja faktike, kështu që mund të kujdest dhe vlerësohet 

ligjshmëria e tij, shkelje të cilat gjykata e shkallës së dytë kujdeset sipas detyrës zyrtare në bazë të 

nenit 194 të LPK-së. 

 

 Dhoma e shkallës së dytë, vlerëson se në rastin konkret kemi të bëjmë me propozim për 

përmbarim, në bazë të faturës, kurse me dispozitën e nenit 29 të Ligjit për Procedurën 

Përmbarimore nr.04/L-139, është parparë se “ përmbarimi me qëllim të realizimit të kërkesës në të 

holla caktohet në bazë të dokumentit të besueshëm dhe se dokument i besueshëm sipas LPP-së 

është: Fatura. Dokumenti i besueshëm, është i përshtatshëm për përmbarim po që se në të është 

treguar kreditori dhe debitori si dhe objekti, lloji, shuma dhe koha e përmbushjes së detyrimit 

monetar” , e që në rastin konkret kemi të bëjmë me faturën e cila nuk paraqetë dokument të 

besueshëm, dhe se e njëjta nuk i përmbanë tiparet e përmbarushmërisë , dhe si e tillë nuk paraqet 

bazë juridike për caktimin e përmbarimit në kuptim të dispozitës së nenit 21 të LPP-së. Nagse nga 

fatura rezulton se nuk përmbanë shumën e saktë për periudhën kohore e datës 01.11.2019 deri me 

datën 30.11.2019, sepse në faturë është përcaktuar borxhi parprak në lartësi prej 71.90 euro, mirëpo 

nuk është treguar se si ka rrjedhur ky borxh i debitorit, për cilat shërbime  apo për cilën përiudhë 

kohore. 

 

Gjykata Komerciale – Dhoma e shkallës së dytë i vlerësoi të gjitha pretendimet e tjera ankimore 

por të njëjtat nuk ishin me ndikim për një vendim ndryshe, për çka vendosi si në dispozitiv të këtij 

aktvendim, mirëpo kreditori mund të inicoj procedurë tjetër gjyqësore lidhur me realizimin e 

kërkesës së tij varësisht sipas suksesit në at procedurë. Nga të cekurat kjo gjykatë vlerësoj se 

aktvendimi i gjykatës së shkallës së parë duhet vërtetuar dhe të refuzohet ankesa e kreditorit si e 

pathemeltë.  

 

Nga sa u tha me lartë u vendos si në dispozitiv të këtij aktvendimi në kuptim të nenit 77 dhe 17 të 

LPP-së, lidhur me nenin  208 dhe 209, pika b), të LPK-së.  

 

GJYKATA KOMERCIALE E KOSOVËS-Dhoma e shkallës së dytë  

K.Dh.Shk.II.nr.1047/23, datë 08.12.2023 

  

                                                                                                   Gjyqtarja,  

 Franciska Zhitija - Ymeri 


